INSTITUTO ELECTORAL Y DE PARTICIPACION
1EPC CIUDADANA DE TABASCO

Tu participacion, es

nuestro compromiso

TZAPTUMA’AJKUY WAKA WYIYUNH’AJA YOMOKORA Y PATKOROYA,
TYUMAJA Y JANA TZYENHPAYA’A MYUMU JIKA PAT NE SUTUPA
KYO’ANKIMA KUPKUTYAM YA YATIPA ANKIMKUYKOROYA MAKAPA
TZYAJKYAE.

WI’NAPA NAYI ANHKIMKUYJAYE’ISNYE

MYUMUPA TZAPTUNH’AJKUY

WPNAPA JAYEKO’WENE

Tzaki, kyopujtkuy, jura ma’ tunhaje, jutzye ta kondjktya y jura ta yajk yosa.

Tuma we’ne: Tzdki. Ya tzaptumaajkuy nya ijtu jutzye ‘tyajintyuka y wapakasi yajk kopura

)

te’ anhkimkuy toto tujukupda myumupdkoroya, teserike jana eyatzdjkyara te’
papinyoimoran y sokauneram, yajk kyetya’a te’ ’ameram jutzye tyampase te’ 15
makyuy’is, we’na Il, 64, ko’wenupd Xl, tzyamankejpama e) te’ Konstitusion Politika
nyekdpad anhkimkuy Tabasco’isnye, ipsanh ko makstuja (29) amepd y te’
oreweweneyajpapd mujsa jyuakyimya’a ka’ wyintam wadka kyokijpya’a anhkimkuy

tyumkayiram o jurapa partitojinh syutyajpa.

Metza we’ne: Kyopujtkuy. Nyd’ ijtu ju’tzye pydjkintzyokya’a erampa pantam vy

yomoram, wdkd myumu’is myetza te’

anhkimkuy, jana eyatzdjkyard’s,
yanhketyajpasenh’omo myumu jama wadka yajk kopujtya’a sa’sa myumupa anhkikyu
tujkyajupa nasakopajkdsi yanhketyajpapd’is te’ wyiyunh’ajkuyomo te’ makapa

anhkimyaekoroya.

Tu’kay we’ne: Jurd ma’ tunhaje. Musjpa yajk yosya’a te’ akimkuyjaye tuyjkyajupa
kupkuyisnye, wa’kokyoyisnye, teserike te’ myumupa anhkimkujaye nydjmayajpapa Ley
Genral Instucionisnye Electorales kejpapa te’ tukayomopa totojaye’omo, winapa nayi
anhkimkuyisnye jika Konstitusidn Politika nyekdpa anhkimkuy Tabasco’isnye, kyepase
jujtzye jyakimya’a wyintam ne’ sutupd yanhkimya’dpa tyumkdyi o jurd partito’omo

sutpa tdjkayaa.

Kowe’ne 4. Jutzye td kondjktyd. Waka ta kondjktya ya ankimkuyjaye nydjmayajpapa
Linyamiento makapare ta tzampadki te’ jyayeomo, tujpduse, yospase, de kyowe’na’omo
1 te Konstitusion Politika Nyekdpa Mejikano’isnyeram, 5, Makyuyomo 2 jika myumupa
anhkimkuyjaye maka anhkimya’epakoroya; 3, myakuyomo 2, jikd Konstitusion Politika

Y

nyekdpa anhkimkuy Tabasco’isnye, te Konstitusion  Politika  Nyekapa
Mejikano’isnyeram, Te’ Winyunhajkuy covnecional, anhkimkuy kupkuyisnye, tumayupa
jika Konstitusion Politika Nyekdapa Anhkimkuy Tabasco’isnye y tzunhkuyomose te’

wiyunhpa ijtkuy.

Kowe’ne 5. Winapd wiyunh’ijtkuy myumupd pdnisnye. Musjpa ta yajk yosa ya
anhkimkuyjaye winapa Wiyuhajkuyomo muyumupd pdnisne y yomo’isnye ji

Kyokejya’epd, Tumoyajpamd, Winajkuyomopad y Nasakojpakasipa.
Teserike, maka mujsa yajk yosya’e ya anhkimkuyjaye te’ winakdsipa tzame:

a) Tumdajkuyomo: ijtu tzyunhkuy tyunkdyipakasi y wiyunhajkuyomo
syajpapa Estado’is wadka yajk kopura sa’sa anhkimpapais, te’se wakte

jana tydjkaya nitiyapakasi jura erampa anhkimyajpa.

Kowe’ne 5. Tzameram. Ya anhkimkuyjayeomo maka ta ndktydtyame jomerampa tzame:

Tzamanhkejkuy myetzpap@ jana nkyizaya’a ni

tzyakutzyiya’a te’ orekupkutyam y erampd, waka

)

Tzdki tzameram wiyuntampad | mujsa ta  anhketya’a  kopujtasenhomo  te
wyinyuajkuytyam  jika  kupkuyisnuyeran  jene

toyaijsyajupa myumupad ya ameomoram.

Tzyampase nyeka panis, yomo’is o kupkuyis jurad sutpa
Kyojaye’kasi jyakima wyit jika tzakijinh, pekatzamejinh, Orejinh o
eyapa tiya, jura nyeka kyetyajpa ju’tzye ijtyajpa, te’
nydyi ji’ ma kyene anhkimpapd’is o erampd’is, ji’ ma

kyejaya’e erampa toto, tzyamejintire wa’ajpapa.
yejay P y J Jpap

Myetzpap?d’is ankimkuy | Tumad’ajupa@ tumkuy, partitoisnye, ja kydmetzama y
tumd’ajupa sone ijtyajumad jyakimya’a myetzpapdis anhkimkuy,

tydwdram o erampa kyd’uneram.

Myetzpapd’is anhkimkuy | Tupa yomo o pat kydrejupd’is anhkimyajpapdkasi jika
tumkayi juitxye jyakima wyit waka myetza anhkimkuy
tyumkayi, wina wa;a kyena jujtzye pyoyanh’a yasepa

tiya.

Tum&’ajupa Tuma@’ajyapa’djk te’ partitoram y jyakimyajpa te’ ne’
myetzupad’is anhkimkuy tumdyupa erampa partitojinh,
te’se  wadka pyojanh’daya’a wdpdre kyetya’a ti’

ke’jayardjpa.

Anhkimyajpapa kyetyajpapad’is jika pantam

Ankimyajpapa majardjkomo myetzyapapad’is anhkimkuy Tabascopa.

Anhkimkuyjaye myumupa kupkuy tumad’ayajupd

Konstitusion Kasipa mejikoisnye.
Konstitusion Kadyipa Anhkimkuyjaye tujkupa nyepa Tabasco’isnye.

Tere te’ myetzyajpaPais anhkimkuy tumupa
Tzydjpujtkuy kyowinajinh, makapais kyorene y erampa kyo’uneram.

Anhkimkuytydjk jurda ma’yoyajpa y kyetyajpa

INEGI ankimkunasjkojame.
INPI Anhkimkuytyajk myumupa orekupkuyisnye
Tabascopa.

Anhkimkuytydjk myetzyapa’a | Anhkimkuytydjk myayapd’is y kyetyajpapdis juztye

anhkimkuy’isnyeram nukyajpa supapa anhkimya’a Tabasco’isnye.

Wakokyutyajk Mayi tzaptziupa kasipa wakokyuyis nydjmayajpapa
Poder Juricial waka kyowatzaka jika wakokyutyam
kyotyajpapa myetzaypaPais anhkimkuy vy yajk

wyinyunh’aja.

Wyiyunhajkuyomo Ankimkuyjaye kyetajpapais te’ eleksion Tabasko’isnye.

Myumumu Wiyunhajkuy Myumupa anhkimkuyjaye tzunhyajpapa jura kyetajpa
te’ eleksion.

Anhkimkujaye Ankimkuyajye makapd’is kyene winajkuy myumupa

panis y yomo’is mujsa kyatdjkdya’a ko’anhkimkuy y
jana tza’kutzyiyard’a waka kyo’metzya’a kowina,

kyoune y erampa ankimtyoyajpapa.

Tumadkyuy makama tukpaki Myumupa tumkuy y erampa kupkuy wenpdyajuma te’

eleksion tyadjk.

’

Kyotzo’kyajpapd’is = makapd | Myumu  jika  kyotzonhjajpapd’is ne sutupa
anhkimya’e yanhkimya’a ijtyajupare motzyirampa, mij
kumpkuyomorampa y majarampa kupkuyomo nyaka
jyakimyajupd’is nydyiram tzyampase

anhkimkuyjaye’is.

Ne sutupa yanhkimya’a Ypomo y pat tumyajupda ne sutupd yankimya’a

kyupkuyomoram.

Ja’pyidjkopyapa Ja’pydkopyapa yospapa te’ anhkimkutydjkomo jura

yanketyajpa makapa anhminyae Tabaskorampa.

Kametziwirukuy Kipsokyuy tzaptziruyajpapa nimkea kasirampa

anhkimoyajpapais waka kyowatzajkya’a te’ kijpkuy.

Myumu yikd jaye yajintyukyajupa ji’ kye’epd ya kotzonhkuyoma maka kyetyaje jika

makyuy metzapa ya anhkimkujaye’isnye.

METZAPA NAYI ANHKIMKUYJAYE’ISNYE
WINAPA ANHKIMKUY MYUMUPAKOROYA, TUMA AJKUYOMO Y JI’
TZYAKUTZYIYA’A

METZAPA JAYEKO’'WENAN

Myumupa pat y yomokoroya

Ku’yak ko’wena: Ankimkuy jaye makapd tzyame jujtzye tyunh’ajé myumupd pdt y yomo.
Te’ pat y yomo jujtzye nyeka supa ijtya’a tuma kipsokyutye ijtupa te’ metzapa ko’wena
omo, wenupa VI, 35 kowene Il; 41 kowene |, 53 y 56 konstitusionh’omopa myumupa
kupkuyisnye, te’serike kyetyajketa te’ anhkimkujaye’omo intujpa te ko’'wenanh’omo 32,
makyuy 2, jaye b), wenpd’upa IX y 35, makyuy 1 te myumupd kowa’anhkimkuy, jura

tzyampa myumupa pat y yomo musjpa myetza te’ anhkimkuy wapakasi.

Tujturujtay ko’wena: Tumdkene’ajkuy. Te’ tumkuy makapd’s tzydjtyanya’e myumu
ko’anhkimkuy musjpa tdjkdya’a tyumpa yomo y tyumpa pat, ji tyesenh’omo, kyowina

maka mawe pat, te’koroya maka kyotya’e tumd yomo kyarawise.

Makstujtay ko’wene. Kajwiru’upd. Ya makapa ta’ne o tumdya’a tuma pat, tuma yomo y
te’se jujtzyenh’omo kopujtpa jikd makapd anhkimya’epdkoroya (Diputasiontam 'y

rejituriaram), ka’ ji’ pyoyanh’dyi, yaki maka winaje tuma yomo.

b) Y& anhkimkuyjaye makapdre yo’se te’ ne’ kyometzyajumd anhkimkuy jene

ijkokatyajuma.
¢) Rejituria’is myakuyomo jurd ijtu tya’neomo.

d) Metzapa ndyijakyumkuy jurd ijtu metzapa diputasionkoroya.

Ko’isd
Maye’omopa makapa anhkimya’e
Wi'napa tumkuy (Yomo)
Metzapa tumkuy (Pat)
Tukayomopa tumkuy (Yomo)
Makskuyomopa tumkuy (Pat)

Majkay ko’wene. Tumd’kene’omo. Yomokoroya y patkoroya ya anhkimkujaye,
makapdre tunh’aje jurd ijtyaju sonekadri jikja pantam ne’ sutupd yanhkimya’a
kupkuyomora (Lerdjk Kupkuyomomorampd), maka myaya’e myumu y wapére kujkti
wyenya’d te’ anhkimkuy kujkwene pat y kujkwene yomo, kyetyajukam, ka ja’ird

tya’nema teyi tuma yomore maka tdjkayanh’ayi.

1. Diputasion’ijnye’omo, maka jyakyimya’e ij’is nya ijtanh’dayu pat, myumu maka kyetya’e

ka’ kujkari y tuma kari, tes’e maka tuma yomo y tuma pat.

2. Myetzykdyipa anhkimkuy makapa nu’kyae, ji’ tyanemg, te’yi tuma yomo’iste makapa

nydjtakayi.

Ko’wene 11. Kyojandene’omo. Ya makapadrire yo’se rejituriya’koroyaram; ya supapare
nama ka’ kyowina pdante yomore maka mawe te’kdkydyi y ka’ yomore winaju pénte
maka mawad te’kama (winapa rijituriya), te’se jujtzye ijtanhkdtu sone, myumupd

kupkuyomo.

1. K@’ wenenh’omo myetzykdyi yomoramte ne’ makupa myetzya’e anhkimkuy,

makapadre ja’kyimyara’i.

2. Ydjerampa anhkimkujaye makapa yajk kopujtya’e te’ kyotzonhyajpa’pd’is ne’ sutupa
yanhkima, tyumpa o tumdyupd@ erampadjinh o ka’ jyakyimupd’is tyumnhkdyipa ne’

syutupa ya’kima.

TU’KAPYA NAYI ANHKIMKUYJAYE’ISNYE

Tumadkyuy kupkuyisnyeram y conkreso’isnye

Ko’wene 12. Kupkutyam. Te’ makapa kopikyard’i anhkimyajpapa kupkuykoroya jujtzye
wenyaju y kejpa jura kojamdpya Tabasco, teramante te’ kupkuy kejyajpapa te makyuy 1,
wenupa tukay jaye’omo te’ anhkimkujaye’isnye Tabaskopd, te’yi kejpa: Balancan,
Cardenas, Centro, Centla, Comalcalco, Cunduacan, Emiliano Zapata, Huimanguillo,
Jalapa, Jalpa de Méndez, Jonuta, Macuspana, Nacajuca, Paraiso, Tacotalpa, Teapa y

Tenosique.

1. tumtumdpa kupkuy nya ijtu lerdjk, tuma sindico kyerpapd’is tumin, tuma rejitor

sone’pd’is tzyi’'upa anhkimkuy y metza rejituriya jujztye pyoyanh’apya kupkuyis.

Ko’wene 13. Konkreso Tabaskokupkuyisnye.ljtu ikpsankotuma diputasion makapais
kyoankimya’e ma’tzydkipa kupkuy y te’serike intu 14 diputasiontam makapd’is
kyotzonh’e erampd kupkupyat wenupa metzapa japyutkuyomo ndjmayajpapa

plurinominal, te’se nukpa 35 makapa ko’anhkimya’e konkreso’omo.

1. Jikd tdjkeneram wenupPare jujtzye tzyampa INEGI’is/CG632/2016, ijtyajupd yd’
kupkuyomoram myakyuyomo: 01 Tenosique, 02 Cdardenas, 03 Cdrdenas, 04
Huimanguillo, o5 Centla, 06 Centro, 07 Centro, 08 Centro, 09 Centro, 10 Centro, 11
Tacotalpa, 12 Centro, 13 Comalcalco, 14 Cunduacan, 15 Emiliano Zapata, 16 Huimanguillo,

17 Jalpa de Méndez, 18 Macuspana, 19 Nacajuca, 20 Paraiso, 21 Centro.

MAKSKUY NAYI ANHKIMKUYJAYE’ISNYE

Yak kopdra tumdjkuy pat y yomo’is yinyunhijtkuy

Ko’wene 14. Wikd wyd’ajd te’ tumdajkuy yomo y pdt. Wi'na makapdre jyakimya’e
wyintam 17 kupkuyomorampa te’ ne sutupa yanhkimya’a, jasikam maka kyetya’a que
tyanema ijtu y ka’ yajk koputyaju tzyampase te’ anhkimkuyae’is tumadyupa tuka’yomo,
jinh’amare makapa wye’nyae sa’sa yajk kuputyajup@a wina 9 kupkutyam y jasikam

erampa tujturujtay.

Tumdyajupa makapa ndyitziyard’i “Bloque de calificacion de oportunidad de paridad”

te’e makapare wa’a ya tzamanhwajkuyjinh:

1. Maka wenya’e yadjtis ko metza kupkuy metzao’omo, We’nupa A, winarampa jura
ijtyaju méajarampa kupkuy sa’sa pujtyajupa: (Cardenas, Centro, Balancan, Comalcalco,

Huimanguillo, Jalpa de Méndez, Macuspana, Paraiso y Tenosique).

2. Te’ we’nupd B ijtyaju te’ erampd kupkutyan tzdyajpapdma: (Emiliano, Zapata,

Cunduacan, Nacajuca, Jonuta, Tacotalpa, Jalapa, Teapa y Centla).

3. Myetzykdyipda wenkuyomopa maka kyetya’e sa’sa te’ yomoram y pdntam ka’
tya’nema ijtyaju y te’ ijtyajuma tujturujtay kupkuy, maka mawd tumd yomo ne’

myetzypapPa’is te’ ko’anhkimkuy.



INSTITUTO ELECTORAL Y DE PARTICIPACION
1EPC CIUDADANA DE TABASCO

Tu participacion, es

nuestro compromiso

a) Myetzykdyipd’omo maka jakimyard’i pat y yomo wdka yajk tanya’a y

kyoranya’a te’ rejituriyaram.

b) Makapére tkyeta’e te’ “we’nupd A” kye’a ijtupd mosay yomoram y majksuy

pantam. Jika eyapda’omo B maka jyakyimya’e majkskuy yomo y majkskuy pat.

¢) Kyopujtkuyomo, myetzkdyipd “A y B” makapare kydnuki myumurampad
kupkuy kyojampapa Tabasko’is (17), te’se musjpa td kena ijtyajupa 9 yomoramy

8 pantam.

Jutzye tzyamanhwajkpa yaki:

We’'nupd A We’nupd B
Kupkutyam Yomo o pat maka Kupkutyam Yomo o pat maka
mawe mawe
1. Centro 1. Emiliano Zapata
2. Cardenas 2. Cunduacan
3. Balancan 3. Nacajuca
4. Macuspana 4. Jonuta
5. Huimanguillo 5. Tacotalpa
6. Paraiso 6. Jalapa
7. Tenosique 7. Teapa
8. Jalpa de Méndez 8. Centla
9 Comalcalco | |
Muymu, yomo y pat maka jakimyarad’i: Muymu, yomo y pat maka jakimyara’i:
5 yomoramy 4 pantam 4 yomoram y 4 pantam

Kopujtukam yad’ winapa tzotzkuy te’ nydjmayajpapa “Bloque de calificacién de
oportunidad de paridad”, makapdre kyetya’e sa’sa, jurd yajk kopujtpasenh’omo

tumtumadpa partito’is, tzamanhwajkpase te’ ko’wenejaye’is ne’ myutupa:

Ko’wene 15. Yajintyujkuyomo nukpase pdn’is y yomo’is kye’okyuy. Ydsepa yajintyujkuy
makapa ke’e jujztye kydnuku katupa ameram oyu’ujk iri te’ eyapd jama myeztyajuPa’is
ko’anhkimokyuy, te’re maka syaje anhkimoyajpapad’is, te’koroya te’ partido’istam maka
jya’kimya’e  myumurampad kupkutyam, sunyi nejkyajupa tzatapa kopujtpa

mdjarampdjinh, te’se jujtzye kejpa oyupa kyojtya’e myakuytyam tumtumarampa’is.

1. Ya ndyijakyimkuy maka we’ne kukay’omo; te’ lardjk’koroyaram metzapa’omo
wenpdpa tuma nya ijtupd’is tujtay kupkuy y eyapd’is maka nyd’ iri mosay

kupkutyam, tumtumarampa tukayomore we’nyajupa te’ kyojampapa Tabasko’is.

Te’ diputado koroyaram nadyijakyimkuy maka wenpd’i tukayomo, tutumapad’is

maka nya iri ku’yay.

2. Te’ winapa wenpdupa tyukapya maka ispdjkyard’i kdyipa, kujkomopa y kasipa

pan’is y yomo’is kye’yajupa.

Lerdjkoroyaram: yaki eya’ajpa y maka ispdkyard’i metza tuma kadyipa y eyapa
kujkomopg, te’ tyuka’ajkuyomopa maka pyiki mosaj kupkutyam jura sone’ajyaju

te’ pantam.

Y

Diputasionhtam: te’ winarampa metza maka pyatya’e kdyirampa vy

kujkomorampad y te’ tyukayajkuyomopa maka kyopiki jura ijtanh’dyaju pantam.

3. Jasikam maka nkerparame myumupa kupokutyam y wenyajuma distritoram,
waka sa’sa kyopura y tumdya’a te’ yomoram y pantam, ji’ ma’ tysese’aje jura
ja’ra kyoma jurd te’ yomo maka tziyard’i kdyi jyakyimutyam myeztyajpapd’is

anhkimkuy y jura ijtkokatu pat, te’yi maka mawe tuma yomo.

4. Te’ winajupa wenhkuy jurd ja pyura sone pat maka kyetya’e sa’sa:

a) Lerdjktam: maka we’ne metzapa’omo te’ kupkutyam te’se kyowene’ajpa

tu’kay kupkutyan jurd ja’ jyene ira pat y yomo.

’

b) Diputasionhtam: jurd ji’ tya’ne maka kyowe’nya’e motzirampa
tumkuyomo jura tdjkdyajpa makskuy distritoram, te’se maka tumyae 4 y 3
distritoram, jurd maka kyetya’e ka’ jinte tdjkdyajupa sone yomoram te’

tzatatampa tumkuyomo jujtzye wenyaju.

5. Maka tziyard’i te’ anhkimkuy myetzya’a jika partitoram oyupa yo’sya’e
katyajupa ame’omo y ja’ tyokoya’a nydyi, sa’sa jujtzye tzyamanhwajkpa te’
anhkimkutyoto’is, te’se maka tumyard’i y tziyard’i jyakimya’a i’is maka myezte
anhkimkuy y yd’a makapdre kee jutzye pdntam oyu tziya’e kupkuromoram

kayipd, kdsipd y kasipa te’ oyupa o kdtupa eleksion’omo. (Kena erampa jaye 08)

Ko’wenan 16. Jujtzye tdyajk kopurd sa’sa makapd anhkimya’e. Makapare kopuri ydsepa
tzameanhkimkuy jikd supapa rejitor’ajya’a y diputado’aja jurd sone panis syutyajpa o

kyeyajpa. Jujtzye tzyamanhwajkpa kayi.

1. myumupd kupkukyoroya te’ rejituriya makapa téjkaya’e larajkomo (17
kupkutyam ijtupd), maka we’ne tujturujtapyd pédtkoroyaram y makstujtay

yomokoroyaram.

2. Te’serike, te’ diputasionkoroya (ijtupd 21 patkoroya) maka makya’e majkay

pantam y majktuma romoram.

3. K@’ ijtu ijurdpa partito’is maka kyore ne’ mieztupd’is ko’anhkimkuy wapare
kyena ti’ tzyampa te’ anhkimkujayeis we’nupa 56, makyuy 1, ko’wenupa Xll, ta
namadse, 12 kupkutyam y 14 distritoram, makapare ta yajk kopure sa’sa tyuka y

kyojtya’a yomo y pat, jana kydtkokara, jurd ijtkokatu, teyi yomore maka

jakyimyardi y jura ji tyane, te’yi makapa mawe tumd yomo y jaira ti’

ntzamahkumetza.

Ko’wenan 17. Jujtzye maka tukpdki te’ sa’sapd yoskuy yomo y pdtkoroya. Te’ metzapa
jakyimkuy plurinominalkoroya metza’ajupd, kyetyajpapd’is jujtzye maka wenya’e te’

diputasiontam, paka kyetya’e ya tzanhpase kayi:

1. jujtzue kejpa nejkupa te’ kopujtuse yoskuy, jujtzye pyoyanh’dyaju te’ katyajupa
eleksionh’omo isanhsajupa te’ anhkimkutydijkis (jura nkosa: Anexo 8), makapare kentd’i
jurdpdis nydpujtu sone pat y te’koroya te’yi tuma yomore maka wi’'naje. Makari

pydjkinhtzyokyae te’ yomo ne’ sutupd yanhkimya’a y ji’ mujsi jyakima wit ka pante.

Ko’wena 18. Yomo o pdt ne’ sutupd kyo’anhkimd myenakomo. Tujkyajpa’djk yaserampa

)

tzaki ne’ myetzyajupd’is yanhkimya’a wadpdre tzaptumya’d, jana kyijpya’a
nyekd’omoram te’se waka mujsa ta yajk kopurd sa’sa te’ anhkimkutyoto yomokorya y

patkoroya.

MOJSAYPA NAYI ANHKIMKUYJAYE’ISNYE

Winapa tzamanhwajkuy jana tzya’kutzyi’ya’a y erampa tzdki wyiyujkasi

Ko’wene 19. Tzdki tujkupd sokauneroyaram y papinyomoroyaram. Ya makapadre kopuri
te’ ne tzaptdjuse wina, mujsa yanhkimya’a myumu, te’ ame’is ji’ musi tyajintyuka

ydjerampa tzaki, tekoroya maka yo’sya’e jujtzye yaki tzyamanhwajkpa.

1. Yaki makapdre jyakimya’e tuma soka’une o papinyomo ne’ myeztyajuma
anhkimkuy, ankena tuma myumupa 17 kupkuyomoy 6 te’ jikd ijtyajuma 21 distritoram,
te’se waka ta yajk ta’nad te’ unerampa pat y yomokorya ijtyajupd’is tyanema 21y 29

ameram.

2. Makapadre jyakimya’e papinyomoram y sokauneram ne’ syutyajupd’is anhkimkuy

diputado’ajkuykoroya jurd te’se kyepa panis, te’yi makapdre tdjkdya’e, tujtajy

unerampdma jurapad’omo ijtupa 21 distritoram, te’si makapadre yajk kopujtyae yamese

jujtzye tzaptdju’um wi'na.

3. Jyakimyajumd wyintam parejopd. Jura myumu nya’ ijtyaju wapa jakimkuy te’ ne’
myetzyajupd’is anhkimkuy lardjkoroya, rejituriya y diputasiontam, makapdre makya’e
tumad’omo, ni’ya kdyi ni’iya kasi, te’yi te partitoistam maka kyojtya’a sokauneram o

papinyomo myumu.

4. Ka’ ji yajk kopujtya’e tzyampase anhkimkutyotois, ka’ ijtu i’is te’seri jyakimu wyit,
maka wyejaya’e waka sa’sa wyadtzaka jujtzye kyepase te’ ko’'wenupa anhkimkuyjaye’is

ijtupa tujturujtayomo jayeanhkimkuy yad’ totojaye’omopa.

Ko’wene 20. Yoskuy kyotzonkpapd’is te’ kupkuy oreweneyajpapd. Myumupa partitpo’is
makapare syaje y tzyi’i orewenepyapad, tyomoria o panti’a, te’koroya makapadre kyetya’e
jujtzye tzyampa ya anhkimkujaye’is. Waka mujsa tydjkdya’a te’ pat o yomo

orewenepyapad, yaki musjpoa kyena:

1. ljtumd orekupkutyam. Te’ konsejo Tabaskopd’is, jujztye tzaptdju’um wi’na jura
myumupadis wa’a kyetu ya anhkimkujaye, tzyamakejyaju, myumupa kupkuy
Tabaskopd, nya ijtyaju oreweweneyajpapa, jio tyesenh’aje Takotalpa y Nakajuka
jurd myumupanis y omo’is tzyapyapoa ore, te’serike Centla, jurd myumu pat y
yomo ndpyapa oreweweneyajpapd’unte Tabasko’omo, te’se tzdyajpa sunyi

nejkyajupa: 1) Takotalpa, 2) NakajuKa y 3) Centla.

2. Lerdk’isnyeram. Y&’ki wdka sa’sa yajk kopujtya’a te’ anhkimkujaye makapare
kyojtya’e ne’ sutupa kyo’anhkimya’a te’ rejitorkoroyaram jujtzye kyepa te’
sonepdnistam, te’se maka yomo o pat, kejpase wina ya anhkimkujaye’omo, nya
ijtupd’is oretzame, tzyampase ya jaye’omo jurda makapdre kyetya’e sa’sa ijtuma
sone orepdntam y oreyomoram, te’se ka ji’ kye’e yaki, te’ ne’ myetzyajupad’is

anhkimkuy musjpa jyakimya’a wyintam erampa kupkuyomora.

3. Diputasion’omoram. Yaserampd’omo jurd ijtyaju ne’ myeztyajupd’is tyajkaya’a
diputatoseram, jura ijtyaju sone pantam y yomoram, te’ kyorefiajpapdis maka
jyakimyae, jinande wydapadkasi, tumdyajupa pantam o yomoram tzyapyapapad’is
ore te’ kupkuyomoran Takotalpa, Nakajuka y Centla, te’ ko’anhkimapa’is maka

kyene ka’ wyiyunsere yajk kopujtyajupa te’ tzampase jayeanhkimkuyis.

Yd’se tzamhwajkopya, ka’ ijtyaju kupkyu ji’ yajk tanep@’is o ja’ nya ird kupkuy
oretzapyajpapd tzyampase te’ tumdpa jayeanhkimkuyis, ka’ te’se tujkpa,
ko’anhkimpapd’is maka wyadtzaki jura anhkas pyoyanh’apya, teyipa maka ke’e

jujztye maka tzydjkya’e kejpase te Ko’wene’omo tujturujtapya.

4. Jyakimyajpamd te’ myetzyajpapd’is anhkimkyuy. Te’ makapa kyo’ankimya’e
rejituriyaram jujztye jyeyajpa sonepadnis, te’ partito’istam musjpa kyotya’a, ka’
te’se syutyajpa, myumurampa oreweweneyajpapd, ji’ suni nama ka’ tejinh

kopujtpa te’ anhkimkujaye’is kyepapPa te’ myakyuyomo metzapa.

5. te’ ne’ myetzyajupd’is anhkimkuy diputatokoroya jura tese pyoyanh’apya te’
panistam, teyi wadpdre kyojtya’a o jyakimda sa’sa orekupkyomopa
wyewenepyapd’is ore metzanh’ijtupdse. Te’jinh, ne’re yajk kopuijtyajupa te’

oreweweneyajpapad’is kydpyataya’a anhkimkuy.

6. Ma’ kyetwirupdya’e te’ jakyimyajupd. Tumtumadpa jyakimyajupd’is wyintam

wapdre yajk kopurd tyanema tipda tootoram kyejayajpa, te’ anhkimkutydjk

7. Ji’ tyajintyuki myumu tiyd oretzame’isnye. Myumu jika jyakimpapad’is wyitj
myeztpapd’is anhkimkuy ji tyajintyukya’e, tekoroya te’ partito’istam musjpa
kyotanh’dyad erampd oreweweneyajpapa@ supapd anhkimad, te’se jujtzye

tzyampa te’ anhkimkutyotois.

Ko’wene 21. Nye’kd kerdjkdpyapd.

1. Tyumpd. Supa ndamd myumu jikd pat y yomo nyeka kye’rdjkapyapd’is wyit y
jyampase nyeka oretzampapdkupkuyisnere, y musjpa ta kena jikd pat jujztye

nyeka wa’a kyetpa y jyampa wyit.

2. Kydtupd’isanh. Te’ kyerdkapyapd’is wyit jurdpd orekupyinh ne sutu yira o jura
ne’ sutu tydjkda, kyetpasenh’omo jurda o juztye kyetyajpa te’ kupkuyistam
oretazpyajpapad’is, yd’is makapdre yajk ke’e sa’sa ka’ wyiyunhsere mujspapa

tajka te’ orekupkuyomo ne’ syutupa.

3. Myumupa partito’is makapa tzyamanke’e ka’ wyiyunhsere oretzampapa te’
jyakimyajupa o kyeupd’is myetza ko’anhkimkuy uka orekupkuyomopare te’ ne’

myetxzupd’is yanhkima.

Teserike, makapadre syajpd’i tyoto jurd sa’sa kejpa ka’ jinte ne’ kyomejkupa, ka’

Y )

te’ jyakimupd’is wyit, wiyunsere tuma oretzampapd, td’ ndmadse te’
kyerdjkapyapd’is wyit jinte ka jeneriim kupkuyomo oretzapyapd’is nyera,
wenenh’omo kyomejkyajpapadre, te’koroya wadpdre kyetya’a anhkimyajpapais y

te’se mujsa tydjkaya’a wyiyunse te’ patam y yomoram orekupkuyomorampa.

4. Te’pakoroya, myumu jika ne’ myetzupadis kyo’anhkima tyumkayi o ka’o ne
kyotzokyajupd’is, wapdre yajk kokeja sa’sa ka’ wiyunhsere orekupkuy jurad ne’
pyujtu o ne tzyunh’u y te’se mujspa jyakimya’a wyintam orepanis y oreyomo’is,

jujztye ya’ki tzyamanhwajkpa:

e Kydyosupd’isam kyupkuy, syajupdisam tyosanh, jyama, myusokyuy y
te’se oyupa’am pydjkintzyowe anhkimkuy kyupkuyomo, jurd kupkuyis
tzaptzi’'u te’ kowina’ajkuy, ko’wina sanh’ajkuyisnye o tipante yosjkuy

tzydjku wapatzaki kyupkuyomo.

e Opyapda kyamandyi ore kupkuy tumpa’djk yoskukyoroya wadka
wyd’tzdjkya’a te’ kupkuy o tisepa kijpkuy ijtupd, teyi, erampa kupkuyinh
o jurdnte ne’ syutupa yanhkima.

e Kyo’anhkima tijuripa orekupkuy o tisepa tyumyajupa pantam yosyajpapa
waka wyadtzakya’a kyupkutyam o yajk windkpura te’ kyupkuy y anketipa
yoskuy jurd kyokeja ka’ wiyunhsere te’ ne’ myetzupd’is ko’anhkimkuy
nyd’ ijtupdre tawadjakuy te’ orekupkuyinh.

e Tipd erampad toto sonepad jurd kejpa myumu tzaptdjupd’dn wi'na yakiy
yajk ko’keja sa’sa te’ ne’ makupa myetze anhkimkuy jika orekupkuyinh
jura te’is maka kyotzapya’e ka wiyunhsepdre y te’ anhkimkutydjk

Elektoralisnye maka kyene sunyi.

5. Myumurampad toto musjpapdre syajya’a anhkimyajpapd’is orekupkuyomorampa o
jurante ne’ makupa kyo’amtoyya’e, tepa koroya musjketam ta ke’na jura jyakimyajuum

te’ oreanhkimoyajpoapa’.

6. Ka’ ji tyane te’ totoram ne’ kyeyajupa jura kejpa ka’ wiyunhsere orekupkutyampa, te’

ankimkutydjk’is musjpa niwakoya’, jujztye kejpa te’ ko’wene 35, makyuyomoram 1y 2.

7. Myumu jika pat o yomo kyatyajpapd’is te’ anhkene y makapa wd’a te’ tyotoram
jyakimya’a, maka kotzapyard’i sone pdn’omo, te’serike maka kyotzapya’e y
tzyamhkeya’e jujtzye tzdyajpa te’ orekupkutyam Tabasko’omo y maka tzapnawijtyard’i

anke jura waka myujsya’a myumurampa orekupkuyistam.

Ko’wenan 22. Tumdajyajupd tumkutyam sa’sa kotzyapyardjupd. Jikd tumkutyam ne’
nsutupdis yajk kopujtya’a sa’sa te’ tzdki jurda maka tdjkdya’e sokauneram 'y
papinyomoram, makapd’is kyotzowe tesepdrike nimeke sa’sa kyorenpapad’is jujztye te’

kyowina.

1Y3 jakyimi jurd kejyajpa te’ oreanhkimyajpapd, maka puri te’ 2021 ame’omo, maka tzyaki INPI’is y te’ Kyonahkimapéd'is
Supsekretariya Asunto Indigenakoroyaram, te’is sante makapa ta kotzonhtame.

Ko’wenan 23. Erampd kupkuy yaksyura ketyajpapd. Jujztye ta musjtampa te’ parejopa
ijtkuy y waka nilis td tza'kutzyi’d, tensente kejpase te’ jayeanhkimkuyomo
ndjmatydjpapa Wyiyunhijtuy myumu padnisnye, te’se jujztye kejketa pydmijinh
Estado’isnye, myumu ti’'omo, tumadyupd kdnatzukyamd, te’ anhkimkutydjk Elektoral,
musjpa kyeja’ya’a jikd pantam ne’ kyotzokyajupd’is o tumkdyirampa waka jana kyisaya’a
y yajk tdjkdya’a, jana tzyakutzyiya’a ni’iya ni jikd erampa orepatam y oreyomoram

kyojamyapaa’ajkd erampa kupkutyam wadka te’se sunyi tyunh’aja sa’sapa ijtkuy.

TUJTAY NAYI ANHKIMKUYJAYE’ISNYE
Juztye maka tzatumyae
Ko’'wenan 24. Tumd’ajyajupd y erampd. Tzaptumdyuse te’ ko’wenanh’omo 84,
makyutyam 2 y 3, anhkimkujaye Elektoralisnye, myumupa partitoram musjpa tumya’a
jujztye nyeka jyetyajpa wa’a waka kyamejkdya’a te’ anhkimkuy y te’e makapare yajk
kopujtyae sa’sa tzampase te ko’wenan 278 de Reglamento Eleksion’isnye

Mejiko’omopa.

Ko’wenan 25. Tirampd tuma’ajyajupd ijtu y myeztyapapdis anhkimykuy tyuntiram. Jujtzye
tzyampa te’ ko’wena’is 88, makyutyam 2,5 y 6 te’ anhkimkujaye Elektoralisnye, musjpa
yosya’a myumu, tzatdatam o jujztye pyoyanh’dyajpa, tumtuma mujspa kyena jujzte maka

kyatdjkadyi ya’se:
1. Tyasemad, jurd nyeka te’ partitoram kyojtyajpa tyumpa pat o yomo makapad’is
kyortzami myumupa partitoram ne’ kydmajkyajupa kupkuyomoram.

2. Tzatatam, te’ partitoram kyatdkdyajpa jujtye tyumad’ajya’a pe kujkweneri

syayajpa pyantam waka kyonahkimya’a kyupkuyomoram.

3. T&’ naktydpya tumadyajupd tijana, jurd te’ partito’istam kyokotyajpa pydtam

makskuy’yomo  wenepdupa erampdjinh  jikd nyerampda kupkuyomo ne

kyometzyajupd’is anhkimkjuy.

4. Jura maka tdjkdya’e tyasema te’ makapa nahkimi, teoyi maka kyosya’e ka’ sa’sa
tyanema ijtpdyaju pantam y yomoram te’ tumdpa partitois ne’ kyojpa’upd’is pyat, td’

ndamase, nya makupd’is sone poto katupa eleksionh’omo.

5. Te’ tzatatampa y tijanarampa tumkutyam tzydjkyajupad partito’istam, myumu te’
tzyanema maka kyetya’e planiya’omo jyakimyajukam wyintam tyumkdyiram, te’serike
juijtzye nyeka kyetyaju jura wyd’ajyajpa, te’se myetzykdyiram sa’sa pyujtya’d vy

wyad’ajya’d tuma te’ eyapdjinh tes’e tipa partitojinhnare.

Ko’wenan 26. Te’ tumd’ajkuy jinte mdjanh’ajepd. Waka ta yajk yosa te’ ko’'wenankoroya
wi'napd, myakuy 5, te’ ne’ kyd mejkdyupad’is anhkimkuy jyakimpa wyit partitose, ji’'ma
mydjanh’aje waka yajk kopura te’ tyumkuy, wadkte td ndamadse ji’musi tyumpd nya

tunh’aja, wapadre pydjkintzyoewa yomo y pat, ka’ ji tyese’aje, ji’ ma’ jyakimya’e.
Waka sa’sa ta konantya kena ya tzakiram.

Ya’ki kejpase ji'nee:

Tumadjayupa pat y yomo ne’ sutupa kyo’anhkimyaj’a Myumupad pat y yomo
Jyakimyajupd’is  wyintam 9 pantam

tumadyajuse

Jyakimyajupd@’is  wyintam 8 yomoram

tyumkayi partito’isnye

Yaki kejpase te’sere makapa pydjkinhtzyokaye:

Tumdjayupa pat y yomo ne’ sutupa kyo’anhkimyaj’a Myumupa pat y yomo
Jyakimyajup@’is  wyintam 5 yomoram
tumayajuse 4 pantam
Jyakimyajupd@’is  wyintam 4 yomoram

tyumkayi partito’isnye 4 pantam

Ko’'wene 27. Tumd’ajkuy jujtzye tumd te’ tzintyenyajupd’is kipsokyu tumkuyomo.
Myumupa partitoram makapa tumdya’e y mietzyae te’ ko’anhkimkuy nyekd’omoram o
jujztyente nyeka syutyajpa, makary kd’kendyard’i ka’ wyiyunhkasi yajk koputyaju
jayeanhkimkuy jura kye’a te’ yomo y pat ne’ myetzyajupa yanhkimya’a kupkuyomoram,

tumtumadpa tzowe’omo jujtzye kejpa te’ ko’wene 14 ya’ jaye’omo.

Ko’wene 28. Tumd’ajkuy tyojsykuyomo. Jujtzye tzyampa te’ ko’wene’is 95, myaye’omo
1y 2, anhkimkuy Elektoralisnye, te’se tyosjkusye te’ partito’isnyeram, waka
kyetwatzdjkya’a ka’ ne’ wyiyunhkopujtu myumupa partito makapad’is kyokene ne’pa

wyit, ka’ te’ ji’ "yiri, maka pydjkintzyokyaje jike ya’djkpa.

Ko’'wene 29. Jomerampd partitoram. Yd’serampd jomerampad partitoram ne ma’
makupa joymerdjkdya’e y ja’ nyd ijtya’a ame ni jujtzye kipsokyuy katupa eleksion’omo, ji’
ma mujsi tumdya’a erampdjinh jaird’djka jujtzye kyetya’a ka’ nya ijtyaju sone pat, maka
kyetya’e ka’ pyoyanh’dyajpa tumdya’a erampdjinh jujtzye kejpa ya anhkimjaye’omo,
jujztye tzyamanhwajkpa eleksion’omo makama tydjkdyae y sa’sa yajk ketya’a ka’ maka
tajkdya’e yomo y pat kejpase ko’wenanjaye 14 ya anhkimkujaye’isnye; te’serike erampa
anhkimkujaye’omorampa tzame kejyapapama soka y pabifiomo
orekupkyukoroyarampd, jana kisayard’a jana tzakutzyiyard’a yaksyuketyardjpapa

tzamkeyajpase te’ ko’wenajaye’omo 23.

Ko’wena 30. Tyanemd y kyopujtkuy wdpd tzdkiram. Te’se te’ yoskutyam
kotzyapyardjupa wadpa tzdkire myumupa soka y papifiomo koroya y te’
orekupkuykoroya, makapdre kyospdya’e, wakd yajk kopujtya’a tyanemd sa’sa te’
tumaijtkuy. Te’serike, maka kyetya’e myumupa myetzpapad’is ko’anhkima sa’sa parejo
yird, ankena tipd’na partito’is ne’ kyotzokupd’is, ydse tujketa tzamjaka jika
kotzonh’ajyajpapa tumadyajupad o tumtirampad, myumupa partito’istam wapdre kyetya’a

ka’ sa’sa yajk kopujtyajpa ya anhkimkutzame.

KUYAYPA NAYI ANHKIMKUYJAYE’ISNYE

Tyumpdrampa myetzyajpapadis anhkimkuy

Ko’wenan 31. Tyumpdrampd myetzyajpapdis anhkimkuy. Ya tuma wyin’yuinh ijtkutye
kye’a jyakimd wyit i’is syupa myetza te’ anhkimkuy tyumkayi jana partitojinh, yasepa
kene maka kyejaya’e erampa totoram, anhkimkuy y yosanhtzame ijtyajupa te’
Kostitusion Federal’lomopd, Te’ Kostitusion nyasomopd, myumupa ankimkuy y te’

anhkimkutydjk Elekotral’isnye.

Ko’wenan 32. Tyumpd tumdkyuy yomo y pdnisnye. Tujkpase te’ makapdis myetzya’e
tyumkdyiram te’ ko’anhkimokyuy te’ lardjkoroya, makapdrey wapare yajk kopujtya’a
sa’sa te’ kojanhtene’omo y yatneyuse tyumakyuy’omo planiya’isnye, teserike kyora
yomo Yy pat, jujztye tzaptdjum wi’na ya toto’omo waka ja’na nya ird nitipa kijpkuy,
te’serike yajk ketya’a jura maka tajkdyi tuma yomo y jurakanh maka tydjkdyi tuma pat

juztye kejpa te’ sonepa patjinh.



INSTITUTO ELECTORAL Y DE PARTICIPACION
1EPC CIUDADANA DE TABASCO

Tu participacion, es

nuestro compromiso

Ko’wenan 33. Tumdajkuy yomo y pdt makapd Diputatoagje. Te’ makapd’is myetze
ankimkuy diputatokoroya nyd’ ijtupd@’isanh sone pat/yomo, yad’is makaparire syuni yajk

ko’purd tyumpa tzaki tumaajkuyomopa.

Ko’wenan 34. Tyumpdrampd myetzyajpapdis anhkimkuy y tyosjkutyam kokejdpyapd. Te’
Tyumpdrampa myetzyajpapais anhkimkuy’koroya ne’ sutupa jyakimya’a wyitam tijurapa
te’ tu’kaypya kyupkuyomoram jurd jene ijtyaju sone te’ oretzapyapajpa (Takotalpa.
Nakajuka, Centla), makapdre iri jujtzye kyepa te’ planiya’is wd’ka kyotya’a
oreweneyajpapa Yy te’serike wapdre yajk ta’na te’ planiya sokaunejinh vy

papinyomunejinh, yajk kopujtyapasenho’omo yajk tumadya’a yomo y pat.

TUJTURUJTAPYA NAYI ANHKIMKUYJAYE’ISNYE
Ti’ya maka tu’ki ka’ ji’ jyakimya’e yomo y pat, uka ji’ yajk kopujtya’e erampa yd’

anhkimkuyjaye

Ko’wenan 35. Ji’ yajk kopujtya’Pdis jyakimya’d yomo y pdt. Jyakimyajukam wyintam y ka’
te’ Kyonanhkimyapd’s yosyajpapd te’ Instituo elktoral’lomo pyatyapa ja’ tzyakya’a
kyeyajpase kyotya’ yomo y pat’ ne’ sutupd yanhkimyapd’is tyumti o pyartitojinh
planiya’omo, ka kyotanh’dpya pat uka kyomejkyajpa vy ji’ sa’sa jyakimya’e te yomo,

tepakoroya maka myayitziya’e:

1. Ma’ka wyejaya’e jika jyakimupd’is wyit, ma’ka tzyajmaya’a jurd tzdjktokoyu vy ji’
tyanema yomo y pat jujztye kyepa ya’ anhkimkujaye’s, te’pa koroya ma’ka tzyi’'ya’e
tukajama wakad wyatzakda myumu y ka’ tzyjkpa y yajk katpa te’ jama ne’ tzyiyajupa,

ma’ka yajk ko’koyojya’e y nnikutzamdya’e sone pan’omo.

2. K’a ji’ kydnatzdyoye y ji’ wyatzyki te’ pa jama tzyajmayajuse, te’ anhkimyajpapd’is
maka wyakwatzdki y sonepamnomo maka kyotzame, teyipda maka tzyi’handyi tuma

jama waka wyatzaka.

3. Ka’ ya tumad jama’omo y ji’naam wyadtzdjkya’e, ankimyajpapd’is maka jyakimya’e
myumu jikd sa’sa yajk kopujtyajupd’is anhkimkuyjaye y kyotyanayjupd’is yomo y pat y

jika ja’ wyatzakya’apéd’is, ji’ ma’ jakimyard’i.

Ko’wenan 36. Ji’ yajk kopujtya’d erampd tiyd. Jikda planiyaram yajk kopujtyajupd’is
kyotyajupdis yomo y pat y ja’ jyatydjkdya’a soka uneram y papinyomoram vy
oreweweneyajpapa uka ji yajk tane metza te’ tu’kapyd, anhkikutydjkis Elektoral’isnye
maka myetze jujztye kyowadtzaka kejpase te’ winapa ko’wenan’omo. Te’ sokauneram y

papifiomokoroya y oretzapyapdkoroyaram maka kyowadtzdkya’e kejpase te

ko’wenajayeomo 39 y 43 ya toto’isnye, tzata kupkuy ijtu’ajka.

MAKSTUTAPYA NAYI ANHKIMKUYJAYE’ISNYE

Jyakimup@’is wyit y kyotintajsdyajpa’ajk ne’ sutu yanhkimya’a

Ko’wena 37. Jyakimyajupd’is wyitam ja’ tyandpd’is plyaniya. Jyakimyajukam wyit te’ ne’
sutupa yanhkimapa’is, ko’ankimopyapa’is musjpa kyokerpd’a ka’ sa’sare tujkpd’u te’
jyakimkutyam, ka’ kyerpa ijtu tisepa tiya ja’ yajk tukya’epa tyanemd, maka tzyakya’e

yasrampa tiya:

1. Wi’na te’ tyumpa patitorire maka wye’jaya’e o i’isanhte jyakimu te’ ne’ sutupa

yanhkima3, te’is waka kyowatzaka.

2. Ka’ ji’ kyajpdya’e jujtzye tzajmayardju te’ ko’anhkimyajpapa’is, maka jakyimyard’i
teram yakj tafajupd’is ne’ syutyajupd’is anhkimkuy, te’yi jura ni’is ja’ jyakima ni’iy3,

maka yajk tzunhya’e y maka tzdyi jika planiyase ja’ tyandpa.

3. Te’ planiya’ regituriyakoroyaram, ka’ kejpa jai’réd tyanema, te’ tzapyama joki maka
yos’e erampdkora y maka wyenhkapdya’e sa’sa mujkyajupd myumupakoroya, te’se

jyakimyajpasenhomo te’ yomoramy te’ pantam.

Ko’wenenan 38. Planiyaram ja’ jyakimya’dmd yomoram y pdntam. Te’ Konsejo’is musjpa
yajk wad’aja te’ jakimkuy planiyaram kyetyajupa ja’ jyaya’dpd’is yomoram y pantam
tyumi’omoram vy ja’ yajk tanya’dpdis sa’sa te’ makyutyam 1 y2 de ko’wenanjaye 35,
tekoroya makya koyswadtzakya’e ti’ tzyampa te’ makyuy’is 3 jikd tzaptdjupa’am

anhkimkyujaye.

Ko’wenenan 39. Planiyaram ji’ jyakimya’epdis soka’une-papinyomo y oretzappyajpapd.
Te’ tyumpdna ke’ne tzdyajupd ojki jurda planiya’omo makyajpana, jurda yajk
mkokejdyajpana pabifiomoram, sokauneram y oretzapyajpapa kydmetyzajupda’am te’
kowenajaye’omopa 35, makyutyam 1y 2, te’ ko’anhkimpapd’is maka jyakima te’ planiya

ja’ tyanapd, maka tzyamanhwake juztye maka tuki ya’ erampa makyuyomo se:

1 Y3’ makapdre tzyamanhke’e y yajk mustd’i te’ partitoram wadka kyena tire ne’
tyujku ja’ yajk kopurd’ajkd sa’sa anhkimkujyaje y maka jyakimya’e jujtzye ne’
syayaju te’ tyotoram, te’ se ka’ jasikam nyd maka o pyoyanh’dyajpa te’
anhkimkuy, akapdre kyajpdya’e jujtzye tzamtdjpa te’ ko’wenanjayeomo 43 ya

nyekdpa anhkimkujaye.

Ko’wenan 40. Kosinhtyasdkyuy. Te’ partitoram, tumayajupa, tyumpa ne’ myetzyajupais
anhkimkuy y wojktumyajupd, musjpapére kosinhtyasdya’a te’ makapa anhkimi te’ jama

)

y jujztye tzyampa tda tzdkd intupa te’ anhkimkujaye’omo elektoral’inye,
kyoketyajpasenh’omo nyad makya’a te’ yomo y pat. Te’ kosinhtyasdakyuy makapa kopuri

sa’sa wyenyajupa pat y yomo y myumu tiya tzaptapase ya anhkimjaye’omo.

Ko’wenan 41. Kosinhtyasdkyuy y kyowdtzdkya. Kyetyajukam ka’ ji’ tyane y jaira yomo ni
pat waka yajk kopura te’ paritat o td ndamadse ja’ kyotya’a yomo ni pat tyanema
anhkimkyukoroya, jurd ji kyee nijura, te’koroya maka kyoketya’e jujtzye tunha’ajpa

ydserampa tiya te’ ko’wena 35, makyuy 1y 2, ya’ anhkimkuyjaye’isneram.

. )

Ka’ ji’ tzydkya’e u ka’ te’se tzyajkyajpa ji’ yajk tanya’e ne’ kejayardjupa, te
koanhkimapapd’is maka kyosintyasdyi jura pyikpa jujztye t3d’ tunpa yd’

manhkimkuyjayeomo y jyakimyajpa.

MAJKAPYA NAYI ANHKIMKUYJAYE’ISNYE

Jujztye maka tuki jura ji tyane te’ planiya lardakoroya y te’ konkresokoroya

Tabaskokupkuyisnye.

Ko’wena 42. Tzi’okyuy jurd ji tyane planiya. Ka’ pyoyanh’dyajpa anhkimkuy ijurapd’is ja’
yajk tyandpa te’ planiya, maka syaje nyeka ankimyajpapad’is te’ rejituriya waka tyanpa’a

sa’sa, te’pakoroya maka tzydjkya’e yaserampa tiya:

1. Ya’ anhkimkutydkis elextoralisnye maka kyene jurdrampa ja’ tya'na o tzd’yu jana
komi te’ rejituriya y maka myajkimi jurdpa tzdyu tome y te’se wadka jana

tyatzkene’aje nijuntzye makapa anhkimya’e.

2. Maka ketwetzdkya’e ka’ sa’sa kujti kyotyaju yomo y pat y jurd ja’ tyand maka
kyojtya’e jurapante pyikpa, te’ rejituriya maka tzyiya’e jika partito nya ijtupd’is

sone pat y ka’ sa’sa kejpa nya ijtupdre tu’kaypa wenupa myumu te’ yosanh.

Ko’'wenan 43. Tzi’okuy jikd planiyakoroya ja tyandpd soka-panyomourekorya 'y
oretzapyajpapd. Kyosayajukam te’ makyuy ijtupa ko’wenanjaye’omo 41, myakuykasi 1,

pyatyajpa jyakimyajupa te’ kupkuymoram Takotalpa, Nakajuka y Centla

1. Jurd ja’ yajk tanya’a oretzapyapapdjinh, jurd ijtuna jura ta jakyima tzyapupa te’

anhkimkuytaykis Elektoralisnye, jura nimekere wapa ta pajkintzyowa orekupkuy

ydserampa anhkimkuyomo, te’yipa maka winaje i’is nyad ijtu pat myajkupais te’
tukay myumupa patpa syutupdis te’ anhkimpapad, teyi makapdre Ki'mi tuma
yomo o pat sa’sa oretzampadpa te’ makapdjinh anhkimya’e lardjkomo.
2. Ka’ tuma partito’is nya ijtu wyiyunhajkukyasi, ka ja’ nya ird oretzapyapapa ne’
sutupd yanhkima, maka kyetya’e i’jurdpd’is tzydjktanpa y nya ijtupd’is sone pat

ne’ syutyajupd’is y te’re maka tzayi.

3. Jurd kejpa anhkimkuy soka y papinyomokora ji’ tyane, maka wydtzdjkyae jujtzye
kejpa te’ makyuyomoram 1y 2 yd’ 43 ko’wenan’omopad, tzamanhwajkupa yaki

jaird kupkutyam jura kyeyajpa yaserampa ko’anhkimkuy.

4. Ka’ ijtu jurd ji’ tyane, teyi maka kopuri jujztye tzdjtdju wi'na tajspasenh’omo

myumu te’ makapa anhkimya’e.

5. Jika jojki’ajuma y ne’ syutu yajk tanya’a te’ planiya, makapa kyetyae jurdpa ne’

syutu kyoma waka te’se kyotya’a tuma yomo o pat.

MAJKATUMA NAYI ANHKIMKUYJAYE’ISNYE

Ko’pinhkuy pakurujpapa jasikam

Ko’wena 44. Tirampd ko’pinkuy ijtu.

1. Jyama’omo. Y&’ anhkimkyujaye sa’sare tajkapyapa te’ jyama’omo tujkpapa te’

eleksiontam.

2. Pakurujkpapa jasikam. Ya’sepa kopinkuy ne’ sutyupd@ yanhkimya’dapakoroya
tzyaptumyaju yaki INE/CG927/2015, te’re kejpapd te’ anhkimkuyjaye’omo

Mejiko’pa eleksiontam y ya’sere makapa koruki:

a) Ka’ tumapa partito’is kyojpa tyumpa ne’ mietzup@’is anhkimkuy, ya’is wapare
kyora tyanemad , kujkti pat y kujti yomo, ka’ te’se wyd’ajyajpa, musjpa tdjkdya’a

te’ oyajupanh y tyokoyaju Jyama’omo oyupa te’ eleksiontam.

b) Ka’ ijtuna jakyimupa tumyajupa sone partitoram o tuma ne sutupa yanhkima
tumupa erampdjinh te’ Jyama’omo oyupa te’ eleksiontam, myumupa partito’is
wadpdre te’seri yajk poya tyanemda kujti pat y kujkti yomo jujtzye oyu

kydjmejkdya’e katupa Jyama’omo te’ eleksiontam.

Q) Ka’ ijtu wenepa partito oyupa tyajkdyi tyumti kdtupd te Jyama’omo oyupd
eleksiontam, y yati ne’ sutu tyuma erampdjinh o myakya’a tzaptuma’ajyajupa ya

jomepa pakurujkupa eleksion, wapare tzyakya’a yaki tzaptdjpapa:

C.i) Ka’ te’ partitoram maka myetzyae anhkimkuy tyumpd yomo o pat
maka makyae katupa te’ Jyama’omo oyupa eleksiontam, wapare yajk
ta’nya’a jyakimkuyomo kujti yomo y kujti pat y ka’ tzapya tuma,

yomore maka Kimi te’yi.

d) Ka’ oyupé tumdyi erampa partitojinh te quetupa Jyama’omo eleksion’isnye y
yati ne sutu myawa tyumkdyi ya’ Ko’pinhkuy pakurujpapa jdsikam, wapdre
kyetya’a yaki tzamanhwakopyapa jaye:
d.i) Ka ne’na kydmajkayupdis yomoistenyena oyupa tumdyi erampa
partitojinh, te’serike maka makya’e, kujti yomo y kujti pat te’ jomepa

kopinhkuy ne’ pyakurujkupd’omo.

d. i) Ka ne’na kyamajkdyupais Panistenyena oyupa tumdyi erampa
partitojinh, yati musjpa tdjkd tuma yomo y te’se nya mawe kujti yomo y

kujti pat te’ jomepa kopinhkuy ne’ pyakurujkupa’omo.

8. Ydserampa anhkimkuy jaye makapdre orekojtya’e te’ tumyajpamd, erampa ne’
myetzyajupdis koanhkimkuy larajkomo rejitorseram y te’ diputadorkoroyaram nyepa
nydyikasipa jyakimupa te’ mkupkuyomo jurd pyikpa, makapare tzyampiri INPI’is?> ne’
pyare’ajupd te’ sumbsevretaria Wapa ijtkuyisnye Orekupkuykoroya, te’is maka

kyoisanhtziya’e.

KO’WENANJAYE KATYAJPAPARAM

Winapa: Myumu ya anhkimkuyjaye maka mujsi yosa kyetukam te’ Konsejo’is

Tabasko’pais.

Metza’ajkuyomo: Wenenh’omo mujspa te’ konstitusionh’is o jyomekyajpapais
anhkimkujaye o te’ nyekda anhkimkuyjaye eleksionh INE’isnye, kyotya’a nyerampa
myujsokyu jurd maka nimeke wa’a jika jujztye mujsa tydjkaya’a kujti yomo y kujti pat ne’
sutupd yanhkimya’apd, jurd jana tzakuztiyard’a y jana eyatzdjkyarda’a. Myumu

tuma’ijtkuyomo, myumu ya tzame maka i’ri ya@’ anhkimkuyjayekasi.

Tu’kaypya: Yakirampd@ anhkimkujaye musjpa kyakpdya’d, wyadtzdkya’a o
kydkojtanh’dya’a te’ Konsejo Tabasko’pad’is, waka nya tumakena te’ Contitusion yakipa
kupkuyisnye, te’ ne’ kyametzyajupdis yanhkimya’d, o te’serike tzaptumyajupdse
myumupd’omo te’ INEjinh, myumu pa’tyardjkpa ya tzame yaki tujkyajupd; ya’a, te’
Komisionh’is kyd’omo maka nya yosya’e y tzydjkyae waka erampad’is tyunya’a Konsejo

Tabaskop3, jujztye mujsa wyatzdkanh’dyaa.

Makskuyomo: erampd totojaye kd’kotyajupd ya'tyutzomo anhkimkuja’eomo

nyepdrire’ke kyojamapa.

2 Maka nyapuri tzotzpa’djk te’ ame 2021.



